
ERAKUNDE BULTZATZAILEAK

MUNDUBAT

Mundubat gobernuz kanpoko erakundea da, eta erkidegoekin zein herri- 
erakundeekin lan egiten du, eskubide zein alternatiba sozial eta ekonomikoak 
aldarrikatzen dituztenean eta partaidetzazko demokrazia sustatzen dutenean. 
Herritartasunaren ikuspegi kritikoa suspertzen du gure gizartean, eta nazioar-
teko sare zein aliantzetan oinarritutako lana bultzatzen du. Horretarako elkar-
tasunaren ideia, hain zuzen ere, pertsona guztientzako eskubideen erabile-
ran eta hedapenean oinarrituta dago, genero-berdintasuna kontuan hartuta. 
Azken 3 hamarkadotan, Mundubatek behar besteko proposamenak garatu 
ditu, giza eskubideen erakunde defendatzaileei eta erakunde horiek defenda-
tzen dituztenei laguntzeko. Defendatzaileekin egindako lanak baldintza mate-
rialak ezarri nahi ditu, hemen entzun dakien, arreta jaso dezaten eta bakean, 
ordaintzat hartutako justizian, berdintasunean eta giza eskubideetan oinarri-
tutako gizartea lortzeko borroken esperientziak partekatu ditzaten.

 www.mundubat.org

ARGAZKIA: James Rodríguez.



FOTOGRAFÍA: Bianca Bauer.

ORAIN INOIZ BAINO GEHIAGO 
GAUDE GIZA ESKUBIDEEN 
DEFENDATZAILEEKIN

Giza eskubideen defendatzaileak, banaka edo taldeka, giza eskubideak sus-
tatzeko edo babesteko lan egiten duten pertsonak dira, batez ere toki- edo es-
kualde-mailan. Giza eskubideen urraketa guztiak modu eraginkorrean ezaba- 
tzen eta herrien eta gizabanakoen oinarrizko askatasunak garatzen laguntzen 
dute, berdintasuna, diskriminaziorik eza eta giza duintasuna printzipio gisa 
hartuta.

1998ko abenduaren 9an, Nazio Batuen Batzar Nagusiak “Gizabanakoek, tal-
deek eta erakundeek unibertsalki aitortutako giza eskubideak eta oinarrizko 
askatasunak sustatzeko eta babesteko duten eskubideari eta betebeharrari 
buruzko adierazpena” onartu zuen (Pertsona defendatzaileei buruzko adiera-
zpena bezala ezagutzen dena). Lehenengo artikuluan, adierazpenak honako 
hau dio; “pertsona orok du eskubidea, banaka edo taldeka, nazio mailan eta 
nazioartean, giza eskubideak eta oinarrizko askatasunak babesteko eta gau-
zatzeko”. Hala ere, estatuek beren herritarren giza eskubideen defentsa ber-
matzeko boterea badute ere, askotan estatuak beraiek saiatzen dira hori era-
gozten kriminalizazioaren bidez.

Defendatzaileak funtzionario publikoen eta erakunde demokratikoen gainean 
herritarren beharrezko kontrola burutzen duten pertsonak dira. Horrek oso 
pieza garrantzitsua bihurtzen ditu demokraziaren eraikuntzan, beraz, haien 
lana galaraztea gizarte oso bati demokrazia ere galaraztea da.

Giza eskubideen defendatzaileen aurkako indarkeria motak askotarikoak dira 
beren lana isilarazteko, eta ohikoenetako bat kriminalizazioa eta judizializazioa 
da. Estrategia horiek justizia-sistemaren instrumentalizazioan eta zuzenbide 
penalean oinarritzen dira, pertsona batzuen borroka eragozteko eta delitu, 
krimen eta legez kanpoko ekintza gisa tratatzeko defendatzaileek egindako 
jarduera legitimoak.



FOTOGRAFÍA: Mundubat

Emakume defendatzaileen kasuan, azterlan eta txosten berriek adierazten 
dute, lurraren eta lurraldearen defentsan, giza eskubideen sustapenean eta 
babesean edota emakumeek eta neskatoek jasaten dituzten indarkeria ma-
txista, arrazista eta kolonialen aurrean antolatutako emakumeen jazarpenak, 
hilketak eta feminizidioak areagotu egin direla.

Proposamen honek, Herri Babesarearen laugarren Foro Ibiltariak, bidea egiten 
jarraitu nahi du defendatzaileei laguntzeko aliantzak eta sinergiak bultzatuko 
dituen udal-babeserako euskal sare bat eraikitzen.

Beharrezkoa da azpimarratzea administrazioek giza eskubideak defendatzen 
dituzten pertsonak babesteko betebeharra dutela, bai eta gizartean giza es-
kubideen defentsa egunerokotasunean integratzeko beharrari buruzko kon- 
tzientzia kritikoa sustatzen laguntzea ere. Horixe da Herri Babesarearen 4. fo-
roaren helburua, zeinetan aurten aurrez aurreko formatura itzuliko garen.

Urrian zehar Kolonbia, Guatemala eta Mendebaldeko Saharako giza eskubi-
deen defendatzaileen erakundeekin egongo gara. Gaur egun, inoiz baino be-
harrezkoagoa dugu babes-sareak sortzea, nazioarteko babesa eta giza es-
kubideak defendatzen dituztenen defentsa kolektiboa.



HERRI BABESAREA: 
GIZA ESKUBIDEEN DEFENDATZAILEEN 
BABESERAKO EUSKAL UDAL SAREA

ZER DA HERRI BABESAREA?

Herri Babesarea giza eskubideen defendatzaileen babeserako euskal udal- 
sarea da, eta, bertan, Euskadiko zenbait udalek parte hartzen dute. Sareak 
udal-administrazioen, euskal erakunde sozialen eta hegoalde globaleko giza 
eskubideen erakunde defendatzaileen arteko ahaleginak koordinatzea dauka 
helburu, tokian tokitik giza eskubideen defendatzaileak babesten laguntzeko. 

Horretarako, sarearen esparruan, sentsibilizaziorako, komunikaziorako, egi-
turaketarako eta eragin politikorako ekintzak garatzen dira, defendatzaileen 
laguntzarako eta babeserako sareak sortzen eta euskal biztanleak giza es-
kubideen defentsaren garrantziaren inguruan kontzientziatzen laguntzeko.  
2022ko Urriaren 3tik 7ra burutuko den Herri Babesarearen Foro Ibiltariaren 4. 
edizioarekin eta Euskadiko 10 udalek parte hartuko dute bertan. Foro horren 
bidez, giza eskubideen erakunde defendatzaile gonbidatuen indarkeriarik ga-
beko erresistentziak jarriko dira agerian, eta haien babesa sustatuko da era-
soen, mehatxuen, jazarpenen eta erailketen aurrean.

FOTOGRAFÍA: James Rodríguez



HERRI BABESAREAREN LAUGARREN FORO IBILTARIA

Herri Babesareak erakunde defendatzaileen babesean oinarritutako giza es-
kubideen urteko agenda munizipalista sortu nahi du. Giza eskubideen agenda 
horretako ekintzen barruan, foro ibiltariaren urteko edizioa nabarmentzen da, 
eta, bertan, astebetez, udal parte-hartzaileek zenbait herrialdetako giza es-
kubideen erakunde defendatzaileetako taldearen bisitaldia jasoko dute. Epe-
aldi horretan, sentsibilizaziorako, komunikaziorako, egituraketarako eta eragin 
politikorako jarduerak egingo dira, euskal biztanleek erakunde horiek garatzen 
duten defentsa-lana zuzenean ezagutu dezaten eta, aldi berean, nazioarte-
ko babeserako duten sarea indartu dadin eta haien babeserako eremuak zein 
tresnak sortu daitezen.

Osasun-krisi globalaren ondorioz modu birtualean egingo den Herri Babesa-
rearen Foro Ibiltariaren 4. edizio honetan, Bizkaiko, Gipuzkoako eta Arabako 
10 udalek ahaleginak eta gaitasunak bateratu dituzte ekimen munizipalista 
honen bitartez, babesteko duten betebeharrarekin lotzeko. Bi astetan, webi-
nar formatuko sentsibilizazio-ekintzak egingo dira jende guztiarentzat, baita 
erakunde defendatzaileen eta tokiko instituzioen arteko eragin politikorako 
bilera birtualak ere. Ekintza horiekin batera, komunikazio-kanpaina ere egingo 
da, Herri Babesarea ekimena eta erakunde defendatzaileek giza eskubideen 
defentsaren alde garatzen duten lana euskal gizartean agerian jartzeko asmoz.

Hona hemen Herri Babesarearen Foroaren 4. edizioan parte hartuko duten 
udalak:

 » ANDOAIN 

 » AMOREBIETA-ETXANO

 » DURANGO

 » EA

 » ELVILLAR

 » ERRENTERIA

 » GALDAKAO

 » HERNANI

 » IRUN

 » LAUDIO



ARGAZKIA: Mundubat

“2021ean, gutxienez 358 

defendatzaile hil zituzten 35 

herrialdetan, giza eskubideen 

alde egiteagatik.”

Front Line Defenders-en txostena



ARGAZKIA: Bianca Bauer. 

“Askotan, giza eskubideen defendatzaileen 

lana statu quo-aren mehatxutzat eta familiaren 

eta genero-rolen nozio tradizionalen aurkako 

erasotzat hartzen da. Horrek estatuko eta estatuz 

kanpoko aktoreen aldetik estigmatizazioa, 

ostrazismoa, bazterkeria eta etsaitasuna ekar 

dezake, komunitateko liderrak eta familiako 

kideak barne, defendatzaileen lanak erlijioa, 

ohorea edo kultura mehatxatzen dituela uste 

baitute.”

Giza Eskubideen aldeko Nazio Batuen 
Goi Komisionatua (ACNUDH)



ARGAZKIA: Bianca Bauer.

GIZA ESKUBIDEEN DEFENDATZAILEEN 
BABESARI BURUZKO ADIERAZPEN 
INSTITUZIONALA

Giza eskubideak (GGEE) gizaki guztien berezko eskubideak dira, haien arra-
za, sexua, nazionalitatea, jatorri etnikoa, hizkuntza, erlijioa, gustu sexualak eta 
afektiboak edozein direla ere. Giza eskubideak banaezinak dira, elkarren ar-
teko menpetasun estua dute eta honako hauexek dira, besteak beste: bizi-
tzeko eta askatasuna edukitzeko eskubidea; esklabotzapean eta torturapean 
ez egoteko eskubidea; iritzi eta adierazpen askatasuna edukitzeko eskubidea; 
lurraldeez ingurumen osasungarrian gozatzeko eskubidea; hezkuntzarako, la-
nerako eta indarkeriarik gabeko bizitzarako eskubidea.

Estatuek GGEE guztiak babesteko, sustatzeko eta gauzatzeko betebeharra 
duten arren, planetako eskualde askotan modu larrian urratzen dituztela ikus-
ten dugu egunero. Aldi berean, ikusi ere egiten dugu giza eskubideen defen-
datzaileak etengabe mehatxatu, eraso, jazarri eta, askotan, hil egiten dituztela.

Edonola ere, babesteko betebeharra ez da estatuetako gobernuen ardu-
ra bakarrik. Udal-erakundeek GGEEak sustatzeko eta babesteko betebeha-
rra dute Giza Eskubideen Nazioarteko Zuzenbidearen arloan legerian bertan 
adierazten den bezala. Horrez gain, gizarte zibiletik hurbil daudenez eta hare-
kin harreman estua dutenez (tokian tokikoak eta globalak bat egitean aukerak 
ere badituztenez), giza eskubideen defendatzaileen babesean eragin ona du-
ten ekintzak egin beharko lituzkete.

Aukera horiek aztertu ondoren, udalok giza eskubideek maila globalean jasa-
ten duten urraketaren larritasunari buruz hausnartu dugu, eta badakigu nolako 
ahalmenak dituen sare batek, udal-arloan herritarren jarduketa-eremuaren be-
rreskurapenerako ahaleginak bateratzeko orduan. Gainera, udalen ekintza ere 
bada garrantzitsua defendatzaileen babesean, haien zaurgarritasuna gero eta 
handiagoa dela kontuan hartuta. Hori dela eta, gero eta eremu seguru gehia-
go, zainketa gehiago, nazioarteko agerikotasun handiagoa eta gure udalerriko 
biztanleen sentsibilizazio handiagoa egon behar dira.

Aurrean adierazitako guztiagatik, udal parte-hartzaileok, adierazpen insti-
tuzional honen bidez, HERRI BABESAREA ekimenarekin bat egiten dugu: Giza 
Eskubideen Defendatzaileen Babeserako Euskal Udal Sarea. Izan ere, udal- 
administrazioen, euskal gizarte-erakundeen eta hegoalde globaleko giza es-
kubideen defendatzaileen erakundeen arteko ahaleginak koordinatzea dauka 
helburu, sentsibilizaziorako, komunikaziorako eta eragin politikorako ekintza 
bateratuak egiteko eta, horrela, tokian tokitik, giza eskubideen defendatzai-
leen babesa sustatzeko.



ERAKUNDE DEFENDATZAILE 
PARTE-HARTZAILEEN PROFILAK

CODECA, Nekazarien Garapenerako Lantaldea

GUATEMALA

Blanca Julia Ajtún Mejía

CODECA Nekazarien Garapenerako Lantaldea nekazari indige-
nen erakundea da. 1992an sortu zen, duintasunez bizitzeko eta lurra 
landatzeko premia zutelako, landa-inguruneko lan-baldintza txarren 
ondorioz horretarako aukerarik ez dutela kontuan hartuta. CODECAko 
kideak diren familia guztietatik, %95 lurrik ez duten familia nekazariak 
dira, eta egunsariko langile moduan lan egiten dute finketan, edo lan bila 
migratzen dute zenbait lekutara.

Gizartearen eraldaketarako, bakearen eraketarako eta demokraziarako partai-
detzazko prozesu barneratzaileen esparruan, partaidetza sozialaren, itundu-
tako proposamenaren eta politika publikoetako eragin eraginkorraren bidez 
landa-inguruneko garapena bultzatzea du xede.



AFAPREDESA, Saharako Presoen eta Desagertuen 
Senideen Elkartea

MENDEBALDEKO SAHARA

Salahdin Abdala Abdala Hanafi

AFAPREDESA honako honexeri aurre egiteko erantzun zibil moduan sortu 
zen: giza eskubideen egoera deitoragarria, desagertuak zein torturatuak de-
fendatzeko ezintasuna eta Marokok Mendebaldeko Saharan garatutako inba-
sio zibil eta militarraren ondorioz guraso, seme-alaba, emazte edo neba-arre-
ba moduan jasaten dugun estutasuna.

AFAPREDESA 1989ko abuztuaren 20an eratu zen Tindufeko errefuxiatuen 
kanpalekuetan. Giza eskubideen defentsarako gobernuz kanpoko erakunde 
sahararra da, eta halaxe aitortzen dute Saharako legeek.

Giza Eskubideen Afrikako Batzordeko kide behatzailea da, baita pertsona 
guztiak nahitaezko desagerpenen aurka babesteko Nazioarteko Koalizioko 
kidea ere.

NBEko Giza Eskubideen Kontseiluan parte hartzen du Genevan. Era berean, 
Europako Parlamentuaren aurrean ere badihardu.

Marokoko gobernuak AFAPREDESA debekatu badu ere, lanean jarraitzen du 
okupatutako lurraldean bertan.



Herrien Biltzarra

KOLONBIA

Angélica Maribel Orjuela Sánchez

Herrien Biltzarra artikulazio-prozesu bat da, eta 2010etik aurrera, he-
rri, sektore eta eskualdeen hainbat dinamika elkartzen ari da panorama 
nazionalaren eraldaketaren inguruan, herritar gehienei bizitza duinaz go-
zatzeko aukera emango diena. Legegintza-eraikuntza bateratuari ekiteko, 
ahaleginak eta proposamenak batzeko prest dauden dinamika herrikoi eta 
sozial guztiak biltzen dituzte, Kolonbiaren etorkizunerako eta orainerako he-
rri-mandatua lortzeko.

Herrien Kongresua «mandatuen mandatua» deiturikoa jaso arte landu eta 
arautu nahi den bidea da. Abiapuntu gisa, Kolonbiako azken hamarkadetako 
artikulazio politiko eta sozialeko prozesuetan ibilitako bidea ebaluatu eta 
proiektatu nahi da, komunitateetatik bertatik diagnostiko bat eginez; gero, 
egungo heriotza-ereduaren aurrean, martxan jartzen diren prozesuetako bi-
zitza-apustuak eta komunitateek batera defendatu beharreko jarrerak adie-
razten dituzten esperientziak jaso nahi dira. Azkenik, herrietatik ekartzen diren 
proposamenak batu nahi dira, herrialdea bizitza duinerako posible izan dadin.



PROGRAMA

Astelehena, urriak 3

UDALERRRIA: GALDAKAO

Herrien Biltzarra

KOLONBIA

Angélica Maribel Orjuela Sánchez.

Asteartea, urriak 4

UDALERRRIA: ANDOAIN

Herrien Biltzarra

KOLONBIA

Angélica Maribel Orjuela Sánchez.

Asteazkena, urriak 5

UDALERRRIA: LAUDIO

Saharako Preso eta Desagertuen 
Senideen Elkartea, AFAPREDESA

MENDEBALDEKO SAHARA

Salahdin Abdala Abdala Hanafi. 

UDALERRRIA: ELVILLAR

Nekazarien Garapenerako Lantaldea, CODECA

GUATEMALA

Blanca Julia Ajtún Mejía.

Ostirala, urriak 7

UDALERRRIA: AMOREBIETA-ETXANO

Nekazarien Garapenerako Lantaldea, CODECA

GUATEMALA

Blanca Julia Ajtún Mejía.

